
Kolosi
Polho Duichon suraro Kolosi taun
idungma ‘yuha’ yongo bapiya ngo
irim togoc

Yongburoc mata: Polho yi bucin ito ‘Kolosi
suraro tongfatyewa’ yongo bapiya ngo irim to-
goc. Womai yaha, imanang fandat fandat amna
auho Kolosi suraro ot engga imanang kombic
kombic boyomo fandat inogungmaha (2:8). Yu
‘Yuda nano-hon nongoru gendic tararut’ yongo
Kolosi suraro kiring imogung. Au wOmai godip
macmachon nongoruha kiring imogung(2:11). O
au wOmai nacno nocnochon nong-oruha kiring
imogung. O au woOmai Sabathon nongoruha
(2:16) kiring imogung. Oro imanang fandat fan-
dat amna yu ihoroc yogung mahong Polho yu
mata oron-gi sinom iban imongga yogoc, ‘Muno
sinom, manomano ihorocnoma woi godip-hon
manomanogon, sonu wonggon worochon youp
wabkarac boydomo itninga. Son urop itonggong
koingon owi amna idang. Worocha tongga son
muyu irot soni momphon manomanodec ding
fing akep tarut (3.1).

12 Noc Pol, noc Duic Yesu yuhon aposelno.
Kopotorocho ‘noc aposel youp woroc towa’ yongo
soworegoc. Nocot ordc noni Timoti notho bapiya
ngo Kopotorochon kunkun suraro Kolosi taun-
dec idangma sontha sidaya ongeyac. Son Duicha
kombing tobing imongidangmaha tongga nat oroc

noni idang. Nandong noni Kopotoroc yuho kang
banauna irot soni gucno idarut.

Polho Kolosi suraroha irot ogep kombingga
Kopotoroc ecec inogoc

3-4 Oro, nontho fat soni ingoroc kombigomon:
Son Duic Yesuha kombing tobicno sinom tongi-
dang. O sontho Kopotorochon kunkun feno am-
barac irot tong fup imongidang. Nonu fat woroc
kombingga borongdeda Kopotoroc ecec mordma
sinom inongidamon.

> Kopoto-rochon mata boinno woi fatmata
ogepma, worocho urop sonot ehuna sontho
ingoroc kombiang: Kopotorocho sonthon yapmu
ino yabitno soni momdec ‘sontha’ yongo tong
arangarang tongo sigoc. Tuna sonu ‘woroc
sogitna’ yongo torengga idangmaha tongga
kombing tobic tobic soni orin nucno irot imoc
imoc kiap soni worocho dogo kungga moro fahac.

6 Oro, fatmata ogepma worocho womai sa guroc
danong ongmuna dogo kungga boinno fingi-
tac. O soniotu womai kiap woroc-otmagon itac.
Sonu ihorocgon fatmata ogepma kombingmuya
Kopoto-rochon banac banacnohon foro kombing
tangtang sinom tongo boinno fiang.

7 Fatmata ogepma wo wOmai Epafrasho fodip
sinom fandat kanogoc. Yu wOmai nonot youp ban
tongo ‘sontha’ yongo irotno Duicha bogigoc.

8Yuho sonot ida engmuna fat soni ninogoc. Woi
Kunkun Yaruho irot sonin youp tuna sonu irot
soni nucsoniha tong fup imocno sinom tongidan-
gma, worochon fatno ninogoc.

9 Foro worocha tongga nonu sonthon fatmata
osuc kombigomonan bongono wocin forosingga
nonu sontha dénac yongo ingoroc yong tebomon:
Kunkun Yaruho kombic kombic orogoma ka-

muna worocho sondec ducmotno sinom tuna
sontho Kopotorochon irot kombic kombicno tuc-

tugo sinom kombingmuya worochon toroc iton-
gitnung.

10 Thoroc tonggai womai son ogep Mordmahon
toroc kiap ogepmadec itonguya yuho itonggong
kiap soni ambarac soworengga kombiuna angit
in.

Tuna itonggong kiap soniho boinno ogepma fi-
una sonu Kopotorochon foro tuctugo kombicno
sinom tongga irot sonin mac fiun.

11 O Kopotorochon gesé ino yabitno woro-
cho tuna irot soni koingo sinom idina son ogep
mepmo ihono ihono sumboda koing songga it-
nahing.

12 0 son irot ogep kombingmuya Kopotoroc
ecec mor0ma inontang. Kopotorocho tuna son-
tho inoin kunkun feno 6ngkungga idang. Tuna
manomano yabitno woi ambarac sonthon fat it-
dengga yagunoho sadec sontha torengga itac.

13 Osucu womai kumbongon ges6ho non ning-
toreuna itongidomon mahong Kopotorocho tong-
fat nengo ningat feuna nonu Mananohon midim
sabarac sahon amnani dngkungga idamon. Man-
anoha womai yu toup kombingitac.

14 0 Mananoha tongga Kopotorocho non dogu
kopothon oburodecma asan nimongo turongo
noni youn fadung.

Duic yui mom saguroc manomano ambarachon
forodongno itac

15 Kopotoroc ino wimai nonu mangidamon ma-
hong Duic yui Kopotorocot toroc tungugon id-
ina dan noniho agomon. O yui Kopotorochon
Manano borongoma ida manomano ambarac
dongyun 6ngkubungma worochon bigo itac.

16 Yaha, yuhon oburodec wémai Kopotorocho
manomano ambarac dongyun Ongkubung.
Woi momphon manomanohu o gurochon
manomanohu o manomano dantho yacyacyihu
o dantho yacyacno munohu o sum yaru
mabarac-mahu o0 sum yaru manomano
yangtorengidangmahu woroc woi ambarac
Kopotorocho ‘Duicha’ yongo yuho oburodec
dongyun dngkubung.

170 manomano ambarac abe madngkui idun-
gan bongono wocin womai Duicho urop idoc. O
yudec singga manomano ambaracho inoin inoin
abamodec ida youpno angit tongga idang.

18 Oro Duic yu woi Kopotorochon kunkun
surarohon bigo, o kunkun suraro yu woi yuhon
godip fobo idang. O Duic yu woi manomano am-
barachon foro-sicsicno. O yu womai owi amna
omomyima yu bigo sing imongo wekogoc. Tongo
ambarachon Ongitno woi yu tunguhogon itac.

19 Womai yaha, Kopotorocho ‘ges¢ idit kiapno
ino yabitno wo ambarac Duicdec itbddehun’ yongo
kombiuna angit idocmaha.

20 O Duicho tong fohtc togocmaha Kopotoro-
cho yangam nimogoc. O Duicho ep gordcdec
nogotno korigocmaha tongga ayam ayam Kkiap
bddeuna gurochon manomanohu o momphon

manomanohu woi ambarac wonggon Kopotorocot
irot tungu idang.

21 0suc womai sonthon irot kombic kombic orin
toroc kiap soni womuno idung. Worocha tongga
sonu Kopotorocot korungon itmuya yuhon ayamo
ididung.

22 Wohong 6nga womai Kopotorocho tong féhoc
tongo sonot irot tungu sigoc. Duicho inoin godip
fobo nontha bogingo omong fadocmaha tongga
Kopotorocho ayam ayam kiap tun bddeuna sonu
yuho yangamin tong bumbum soni muno, oweng
owengo itmuya yuhon kunkun feno Ongkungga
idang. Kopotorocho mata soni tun socmagoc.

23 Wohong son muyu kombing tobic tobic soni
kokorengmuya itongitnung. Fatmata ogepmaho
wOmai momphon idit sa ogepmahon yong buroc
mata ninongitac. Ninuna sonu woroc kombingga
borongdetno sinom tongmuya irot soni gucno idi-
dang. Worocha son soni woho, yapmu auho son
wodiunahun sontho irot guc idit kiap wo imu
faicyit. Oro, fatmata ogepma ngorocho womai
sonot orin sa guroc danong owi amna ambarac
fandat inoc inocyi. O noc Pol, nocho womai fat-
mata ogepma ngorochon youp amnano itat.

Polyu Duichon surarohon youp amna idoc

24 Oro, nocho son tongfat keckecha mepmo
sumboditat mahong nocu worocha borongdehat.
Wo0mai yaha, sonu Kopotorochon kunkun suraro
idang, woi Duichon godip fobo. O ‘sontha’ yongo
woOmai Duicho focfoc mepmo moréma sinom sum-

bodidoc. Tuna nocho worochon ‘focfoc docno
sogida sumbodiwa’ yongo toup kombihat.

25 Oro Kopotorocho noc soworeuna nocho in-
oin kunkun surarohon youp amna 0ngkungga itat.
Tongo nocho suraro Kopotorochon mata ambarac
inonghddengitat.

26 Mata worochon foroi womai osuc sa ubarago
sinom Op idtengga engga Ongamai eran Ongkuuna
non kunkun owi amnaho wo kombingidamon.

27 Kunkun suraroha womai Kopotorocho in-
goroc kombingmundoc: Yapmu mordma miti-
mobarac osuc 0p idocma worocho bumbumyi
nanoho yangamin eran Ongkupun. Yapmu Op

idocma worochon boinno womai Duic irot nonin
itacma woroc. Yuho non inoin yaguno idit sa

mitimobaracdec ningat fongungoc. Nonu woroc
kombingmanaina irot noni bddehac.

28 Yesu Duichon fatmata ogepma wo womai no-
cho owi amna ambarac fandat inongitat. Kopo-
torocho kombic kombic orogoma namuna nocho
garac mata orin yong fasun fasun mata orongi
owi amnadec yong fandaditat. Nocho yu yan-
gada Duicot fongga ‘yu yuot ding fingga ida koing
songgaino yabitno iditnung’ yongo youpna womai
tongitat.

29 Duicho womai youp woroc toctochon geso
mordma namongo imongtoc tong namuna nocho
youp wo tongo focfocno kombingitat. Wohong
muyu noc kiringga youp gacigon tongitat.

2

1 Kombiarut, nocho sontha yongo youp moréma
sinom tongitat. O sonthagon muno, Duichon
suraro Laodisia taun woce idangma orin owi

amna au noc makombing namingma yu am-

baracha yongga nocho youp focfocnobarac tongi-
tat.
2 Noc youp ihorocno komanang matongitat.

Muno, ‘nocho sonthon irot soni tong koing tong
kampiwa’ yongo orin ‘son irot tungu singmuya
nuc soniha toup kombingitnung’ yongo woha
youp moroma ihorocno woi tongitat.

Kiap ihorocno sondec dngkuunai wOmai son ogep
Kopotorochon irot kombic kombic wo kombicno
sinom tonahing. Tongo son Kopoto-rochon kom-
bic kombic 6p itacma wo kombingbodenahing. Op

itacrna worochon foro woi Duic. _
3Duichogon womai Kopotorochon kombic kom-

bic inobaracma wo eran tun 6ngkung nimongitac.
Kombic kombic wo woi golhu o ménenghu yanggi-

ratno sinom tac. .
4 Oro nocho mata ngo kanotma woOmai ‘amna

auho son kanong yamuc tongo tonguc keicyit’
yongo kantat.

5 Boinno, nocho godip fobna sonot maec, ma-
hong kombic kombinaho womai soniot iditac.
Tongo nocho sonthon toroc kiap ogepma soni orin
kombing tobic tobic orogoma soniha irot ogep
morodma sinom kombihat.

Duicha tongga non itonggong boinnodec itongi-
damon
6 Oro, sonu Duic Yesuha kombing tobing imuya
yu MoroOma soni itac. Worocha tongga son muyu
yuot kondong itong tongitnung.
7 Son muyu yudec anmu uuna koing songga
idarut. Epho gurocdec kongga koing songga idi-
dang iho. Duichon foro womai nonu nongnongo

fandat kanogomon. Kanogomonma wo son muyu
woroc sogit akep tarut. Tongo imu faicha. Tongo
sonthon kombing tobic tobic soni koingo idina
son bongono muno Kopotoroc manomano am-
baracha ecec inongitnung.

80ro, son soni woho, acachoidarut. Amna auho
engga imanang kombic kombic boyomono fandat

kanuna worocho sonthon kombic kombic soni ka-
niuna sonu worochon mongorec tong imoningyit.

Amna ihorocnomaho womai ombu sakungnihon
kombic kombic orin gurochon kombic kombic
sogida fandat kanongidang. Yu wOmai Duichon
kombic kombic makombiing.

9 Kombiarut, Duichon godip f6bodec wOmai
Kopotorochon idit toroc kiap ino yabitnoho duc-
motno sinom tongga iditac.

10 Tuna sonu Duicdec anmu uuna Kopotorocho
sonitonggong ino yabitno wo kamongdegoc. Duic
yui mom sagurochon ges0 ambarac yanggirada
worochon Ongitno itac.

11 Oro son yudec ding fing idangmaha tongga
son godip macmachon kiap boinno sogidung.
Godip macmac kiap boinno woi amnaho obudec
tobic tobicyi muno. Woi Duicho inobuc irot sonin
tong kamogocma woroc. Kiap worocha tongga
irot osucnohon toroc kiap wOmuno mangmun
onghodegoc.

12Sonu yamuc gubungan bongono wocin womai
Kopotorocho son Duicot kondonggon oring
figoc. O sonthon kombing tobic tobic soniha
tongga Kopotorocho son inoin gesddec Duicot
omocdecma dongyun wekogung.

13 Osuc womai sonu womuno tongidung. O irot
soni godip macmac kiap boinno Duicho tong ni-
mongitacma woroc abe masogidung. Worocha
tongga yaru soni Kopotorocho yangamin omomyi
idung. Wohong Kopotorocho non Duicot itong-
gong koing dongyun Ongkung nimogoc. O tong
bumbum noni womai yuho ambarac fodiuna
onghodegung.

14 Osuc woOmai wOmuno noniho mata noni
tun Ongkuuna mata youpdec fohong nungidoc.
Womuno noniho non fogit akep tongo ayam
tong nimongidoc. Wohong Kopotorocho mata
youpdec fohong nucnuchon mata wo ep gorocdec
wagangga anyun onggung.

15 Ep gordcdec womai Duicho dogu kopot orin
sum yaru nucni yu yanggiratno sinom tongo
‘yuho non mordm tong nimoninga’ yongo gesono
doun bddeuya yapmu boydmo 6ngkungga idang.

Non woénggon amnahon gendicho unenne it-
nintha

16 Worochai oro, sonu amna au kombing imuya
yuho wonggon gendic unenne fohong kungo kang-
soworeninga. Woi nacno yamuchon gendichu o
yong morong bongono auhon gendichu o yarop
wegohon gendichu o sabat bongonohon gen-
dichu.

17Manomano ngorocho woi yapmu boinno mit
Ongkuangocma worochon dogunogon. Worochon
boinno woi Duic inohogon itac.

18 Oro, amna au yu imanang ohonggongyi ki-
apha kiringidangma orin sum yaru boydmo yong

morodng imonidangma, son amna ihorocno komb-
ing imuya yuho sonthon toroc kiap soniha kang-
soworeninga. Amna ihorocnoho womai duc itu
yango worochon fat ubarago owi amnadec yong
fandadidang. Yu abe irot osucnohon kombic kom-
bicdec itmuya forono muno inoha borongdedi-
dang.

19Yu womai Duic sogit akep matogung. Duic yui
godip fobo6hon bigo itmuna godip fob6é ambarac
angtorengganacnoimongitac. Yuho tuna siuficno
0 tobumo mano mano godip fopdec ding fingga
kondong ididang. Thoroc tuna godip fob6 wo

Kopotorocho yongo sigocmahon toroc macfingi-
tac.

20 Oro, son urop Duicot ding fingga omong fat-
degung. Worocha tongga guroc ngorochon toroc
kiapho son woOnggon kangtoreicha. Muno, son
urop orung idang. Worochai oro, son foro yaha
sinom wonggon guroc amnahon gendlc sumbot
sumbotha tang? Yui yongidang:

21‘Goc woroc sogirocha! Goc ngoroc nairocha!
Goc woroc wot muirocha.’

22 Manomano wo wodmai amnaho youp imuya
bisong ongidang. O gendic ihorocno woi guroc
amnahon kombic kombicgon, Kopotorochon
muno.

23 Noc kombihat, gendic ihorocno woOmai
amnahogon yauya yapmu mor0ma ididang.
WoOmai yaha, amna gendic tannidangma yuho
yong morong torop ubarago singga tanidang, o
owiamnaho yangamin womai yui yongidang ‘non
amna uroci’ mahong boinno womai yui inoha
kombiuya mordma sinom idang. O gendicha

tongga yui inoin godip fobd dou moin tongidang.
Thoroc tuya owi amnaho yu yangga ingoroc
kombiantang: Mayain, amna wo yui kombic
kombicbarac, yuhon gendicno woi yapmu
orogoma sinom. Mahong muno woi, toroc
kiap ihorocnoho womai Kopotoroc yong morong
imoc imoc sinom muno amna gendic ihorocno
tanidangma yui inoin magon ondce tdctdcha tang.

3

Kunkun itonggong ogepmahon nongoruno

1 Son Duicot ding fingga idiya Kopotorocho
son doun wekuya itonggong koing kamogoc.
Worocha tongga son muyu irot soninu momphon
manomanohagon kombingitnung. Woce wOmai
Duicho Kopotorochon obu aroce itac.

2 Sonu gurochon manomanohagon kombingit-
ninga. Muno, son muyu yapmu ondce itacma
worochahong kombingitnung.

3 Womai yaha, sonu Duicot omong fadungmaha.
Tuna itonggong boinno soniu Duicot 6p itac.

4Itonggong soni Onga Op itac mahong mit Duicho
Ongkung tangtang tangocan bongono wocin womai
sonu yuot kondonggon itonggong mitimobarac
soni sogida Kopotorochon yagunodec dngkungga
itnahing. Itonggong soni sinom womai Duic yudec

itac.
> Worochai oro, son guroc ngorochon kiapmo

wOmuno tu bodehun Worocho wOmai irot sonin
youpno tongitac. Nocu kiapmo ingonomaha yat:

gora kiaphu o toroc kiap betnihu o godibhon ibibo
wOmunohu o toroc kiap womunohu 0 manomanoha
yang irup Ongo inohagon dou mocm0c kiap. Kiap

worocho woi imanang kopotoroc yong morong
imoc imoc kiap simbang.

6 Manomano kiap womuno ihorocnoha tongga
Kopotorochon irot aranggum uuna yu owi amna
urago wOmuno iban imangoc.

7 Osuc womai sonu kiap worocotmagon tando
itongidung.

8 Wohong 6ngai son kiap wOmuno wo ambarac
fodingyu ongurit. Woi irot ecec kiaphu, o irot
kombut toctoc kiaphu, o nuca ti moin toctoc
kiaphu, o kombing bunbun kiaphu. Sonthon
ducdecma mata wOmuno au Ongkuicha.

9 0 son nuc soniha gemdat sakang itninga.
Muno, sontho urop irot osucno orin toroc kiap
wOmuno irot osucnoho dongyun Ongkungidangma
wo tec simbang tu dedoc.

10Tu deuna irot wego tohomu muuna owi amna
wego Ongkungga idang. Son muyu Kopotoroc
kombing imuya yuho soniin itonggong kiap soni
mongurac tong kamuna sonu ino simbang ida
yuhon toroc kiap ogepmadec itongitnung.

11 Oro, Kopotoroc amna au itonggong wego
imontacanu w0mai woroc, Grik nanohu o Yuda
nanohu yui kiap tungugon entang. O amna
godip macmacyihu o godip ma-macmacyihu yui
kiap tungugon entang. O bumbumyi nanohu

o kantri wohon wohonthon owi amnahu o owi
amna orung idangmahu o amna auhon mongorec

youp tongidangmahu yui ambarac kiap tungu-
gon Ongkungga idang. Womai yaha, Duic yu non
ambarac feng suran togocmaha. Tongo yui non
ambarac irot nonidec itac.

12 Oro, nonu Kopotorochon kunkun owi amna

inoha soworec soworecyi idamon. Yuho nontha
toup kombihac. Worocha tongga son muyu kiap
ingorocnohong fohongyu muarut: Nuc soniha
uroci kombic kombic kiap, o tong ogep tong imoc
imoc kiap, o nuc soni unenne idit kiap, o obing idit
kiap, o ecego karupgon kombininga.

13 Muno, son muyu nucno tongfat yeun yeun
tongo itongitnung. O mata wohon wohon
Ongkuuyai wOmai son woroc kokoreninga. Muno
son muyu nuc sonihon turongo dongyu fat
imongitnung. Mordmaho turongo soni ihorocgon
dongyun fat kamogocmaha son muyu Kkiap
worocgon tannitnung.

14 Wohong nucno irot tong fup imoc imoc kiap
worocho womai toroc kiap tobuno idangma wo
yanggirada mordma sinom itac. Kiap worocho
sonidec idinai womai son ambarac irot tungu
sinom entang.

15 Oro, Duicho irot soni tun guc mangitac.
Yuhon irot gucnoho sonthon kombic kombic soni
orin itonggong soni fasun kamuna itongitnung.
Yaha, Kopotorocho ‘irot gucno idarut’ yongo
kanong yuna sonu godip fob tungu Ongkungga
idangmaha tongga sonu Kopotorocha irot ogep
kombingitnung.

16 Duichon fatmata ogepmaho sonthon irot

sonin boinnobarac moré fahun. Tuna sonthon
bonip sonidec fandat fandat youp soniho kombic

kombicbharac engoc. O irot sonin Kopotoroc ecec
inongmuya yong morong ap orin Kunkun Yaruho
irot sonin ap dongyun Ongkung kamongitacma
worocgon yongitnung.

170 ihorocgon son manomano ambarac tongi-

dangma, o mata ambarac yongidangma, woi
Mordma noni Yesu, yuhon madecgon tongitnung.
O yuhon madec w0mai sonu Nandong Kopotoroc
yu ecec inongitnung.

Yomot macni fanihon nongoru

18 Oro, son owi, son muyu op soniho anggendin-
gitnung. Kiap ihorocnoho woi Duicho yangamin
angit itac.

19 Oro, son opni, son owe soniha irot tong fup
imongitnung. Son yuhon irotno dongyu moin
toninga.

20 Oro, son managumboc, son muyu mac
nandong sonihon duc sumbotbddengitnung.
Moromaho womai kiapmo ihorocnomaha ogep
kombingitac.

21 0ro, son nandong, sontho tuya managumboc
soni irotno dou kombut dngitninga. Managumboc
soniho ‘non youp tungu au angit matonin’ yongo
kombiningyit.

Youp wabkarachon orin mordmanohon nongoru

22 Oro, son youp wabkarac, son muyu mordma
sonihon mata sumboda yapmu kanontangma
wo ambarac tongitnung. O son ‘amna mordma
nakaha ogep kombihun’ yongo yuho yangamin-
gonyoup ogepma toctocno woiangit maec. Muno,
sontho Duicha gending imongidangma woro-
chon torocgon amna mordma soni anggendingga
youpno bongono muno ogepgon tongitnung.

23Son yad youp tontang-ma son muyu youp wo
ambarac gacigon tarut. Duichon youp simbang
tarut, amnahon youpha muno.

24 Kombiarut, sonu Mor6ma nonihon youp
wabkarac yongga idang. Tuna yuho mit
manomano ogepma inoin kunkun fenoha
arangarang yongo figocma woroc wongnac soni
kamangoc.

25 Wohong amna youp womuno tongidangma
yu wOmai worochon urago wontucmuno sogit-
nahing. Kopotorocho owi amna ambarac kiap
tungudecgon soworengitac.

4

1 Oro, son amna mordoma kombiarut! Son-
thon Mordma soni yu momdec itac. Worocha
tongga son guroc ngocin youp wabkarac soni kiap
ogepma o nongnongo tong imarut.

Non muyu irot noni donacha bogingitnahamon
2Son muyu irot soni dénacha bogiarut. O d6nac
soni woi kombic kombicbaracho orin Kopotoroc
ecec inongga yongitnung.

30 ihorocgon sontho non donacha tongfat nen-
gitnung. Tuya Kopotorocho fatmata ogepma
yocyochon simbu fagarit nimuna nontho Duichon
mata osuc 6p idocma woroc owiamna eran fandat
inonam. Nocu womai fatmata ogepma wo fandat
inongitatmaha tongga yi bucin itat.

4 Sontho nocha doénac orongi yuya nocho fat-
mata ogepma ngo tangtango sinom owi amna
fandat inam. Kopotorocho youp namo-gocma
worochon toroc.

5 Oro sontho owi amna Duic makombing tobing
imongidangma yuot kondong entanganu womai
son muyu kombic kombic ogepma tanda toroc

kiap nongnongogon tong indanitnung. Son bon-
gono tong samborec toninga, muno son bongono
muno tong arangarang tongga Duichon mata
yong tabarut.

6 O son mata soni yuya owi amnaho kombiuya
ibip youn. O son owi amna mata urago kombic
kombicho nongnongo ibanda inongitnung.

Polho Tikikas orin Onesimus inong muuna
Kolosi suraro ot onggomoroc

7 Oro, Tikikasho sonot engga nochon fatmata
ambarac kanong buroc tangoc. Ordc noni Tikikas,
yui nakain youp kondongna. Yui Mordmahon
youp nongnongogon tongitac.

8 Nocho yu foro ingoroc-noha inong muaya
sonot ehangoc. Yuho womai nonthon fat noni
kanuna sonu kombinahing nonu tingting idamon.
O yuho sonthon irot soni tong koing tong kaman-
goc. Foro worocha tongga nocho yu siaya sonot
ongungoc.

9 Oro yuot womai Onesimus ongungoc. Yuho
woOmai irotno youpha boging imongo ordc noni
ogepma sinom itac. Yu woOmai osuc sonthon
surarodecma nonot eboc. Oro, yaimaho womai
ngocin kiap 0ngkubocma ambarac kanongdup tota-
hamoroc.

Irot ogep mata

10 Oro, Aristarkus, yu nocot kondong yi bucin
idamot. Yuho irot ogep matano siuna sonot
ongeyac. Oro Mak, yu Barnabasihon nipno, yu
ihorocgon sontha sep ogep kantac. Yuha wOmai
son urop yonghuroc mata au sogidung. Worocha

woOmai yuho sonot ehunai wOmai son bdc sonin
yangada tongga ogepgon angtorengitnung.

11 Oro, Yesu mano au Jastas, yuho ihorocgon
irot ogep matano ‘sonot ongoun’ yongo kombi-
hac. Oro, yuda nanohon toropdecma w0mai amna
ngorochogon nocot mom toboruchon youp kon-
dong tongidamon. Yu wOmai ogepma sinom tong-
fat nengidung.

12 Oro, Epafras yui sonthon surarodecma o yui
Duic Yesuhon youp amna ogepma, yuho ihoroc-
gon irot ogep matano siuna sonot ongeyac. Yuho
bongono muno ‘son Kopotorochon irot kombic
kombic sogitno sinom tongo kombing tobic tobic
kiapdec koing songga irot yai kombininga’ yongo
sontha donac youp orongi tongitac.

13 Yuha womai nocho ingoroc kantiwa: Boinno
sinom, yuho womai son Duichon suraro Kolosi
taundec idangma orin Duichon suraro Laodisia
orin Hierapolis taundec idangma son tongfat
keckecha youp orongi sinom tongitac.

14 Oro, Dokta noni Luk, yuha wémai nonu toup
kombingida-mon. Yu woroc orin Demas yaimaho
ihorocgon son sep ogep kanamoroc.

15 Oro, sontho ordc noni Laodisia taundec idan-
gma yu nochon irot ogep mata inarut. O ihoroc-
gon owi Nimfa orin owi amna yuho bucin suran
tongidangma yu sep ogep inarut.

16 Oro son bapiya ngo embat bddenggai wOmai
son woroc siuya Laodisiahon surarodec onguna
yuho embatnung. O bapiya au nocho siaya Lao-
disia suraro ot onggocma worocho wo0mai soni
sogida embatnung.

17 Son Arkipus inarut, Moromaho youp
imogocma woroc tun bddehun.

18 Noc Pol, nocu nakabut irot ogep mata
madango ngo nakain obudec irim tat. Sonu
nocha edet kamicyit, noc ngo yi bucingon itat.
Kopotorochon banac banacnoho sondec itun.



Xix

Fat Mata ogepma
The New Testament in the Yau language of Papua New
Guinea
Nupela Testamen long tokples Yau long Niugini
Copyright © 1997 The Bible Society of Papua New Guinea

Language: Yau
Translation by: Wycliffe Bible Translators

This translation is made available to you under the terms of the Creative
Commons Attribution-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not make any derivative works that change any of the actual

words or punctuation of the Scriptures.

Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2016-09-21

PDF generated using Haiola and XeLaTeX on 18 Mar 2025 from source files
dated 31 Aug 2023
b370e7dd-b560-5ac0-99e4-d6dccdfochcd


http://www.ethnologue.org/language/yuw
http://creativecommons.org/licenses/by-nd/4.0/
http://creativecommons.org/licenses/by-nd/4.0/

	Kolosi

